
   

 

Protektor: H.K.H. Kronprins Frederik 

 

LE Bruunsvej 10 

DK-2920 Charlottenlund  

Tlf.: 61 60 53 31   

Bank Nordik: 6506 - 3062474369 

CVR: 19042928 

dgls@dgls.dk 

www.dgls.dk 

www.tidsskriftetgronland.dk 

 

Tusagassiuutinut nalunaarut – 2. oktober 2019 

 

Ulloq H.J. Rinkip 200-liiffissaralua nallersillugu nalliuttorsiornartumik ilisimatuussutsikkut 

oqalugiartitseqattaarnerni Pinngortitaleriffiup pisortaanera Klaus Høyer Nygaard Det Grønlandske 

Selskabip nersornaammik - Rink-medaljenimik – tunineqarpoq. 

Nalliuttorsiornartumik oqalugiartitsinernut ilanngullugu atuagarsuaq Hinrich Rinkilersaarut Pia Rinkimit 

allaatigisaasoq nutaarluinnarlu Det Grønlandske Selskabimit aamma saqqummersinneqarpoq. Nersornaat 

Rink-medaljen 1960-imi atulersinneqarpoq, maannalu 13-issaat nersorinninniartoqarluni. 

 

 

Nersornaasigaasoq Klaus Høyer Nygaard Det Grønlandske Selskabillu siulittaasua Johnny Fredericia. 

Det Grønlandske Selskabimit nersornaammut tunuliaqataasut pillugit siulittaasuat Johnny Fredericia 

ilaatigut ima tunngavilersorpoq: 

”Klaus Nygaard Rink assigalugu pinngortitaq pillugu ilisimatuussutsikkut tunngaveqartumik 

ilinniagartuujuvoq, siusisukkullu ilinniartuunermi nalaanili Kalaallit Nunaannut kajungernermik 

pigisaqalersimavoq, ilinniagartuutullu naammassissutissatut suliaqartussanngorami sanaartornikkut 

suliniutit pinngortitamut sunniutigisartagaannik allaaserisaqarsimavoq. 

Rink assigalugu Klaus Nygaard Kalaallit Nunaannit pisaritippoq, naalagaaffimiillu kingornalu 

Namminersorlutik Oqartussaniit unamminiarnarluinnartumik suliakkerneqarpoq, piumaffigineqarluni 

Kalaallit Nunaanni pisuussutit uumassusillit ilisimatusarfigineqarnissaannik, misissuiffigineqartarnissaannik 

aammalu tamakku pillugit ilisimatuussutsikkut tunngaveqartumik siunnersuisartussamik suliffeqarfimmik 

pilersitseqqullugu. 

Taamaalillunilu ilisimatuussutsikkut oqaluttualiarlusooq Kalaallit Nunaannut aalajangiisuulluinnartumik 

kinguneqartussaq aallarnerneqarpoq. Klaus Nygaard siullermik 1989-imiit Biologstationimi sulivoq, tassa 

Grønlands Fiskeriundersøgelser, Kalaallit Nunaanni aalisakkanik misissuisarnerit, Nuummut 

nuunneqarneranniit. Taamaalilluni Klaus Nygaard tassani 1993-imiit pisortanngopoq.  

Kalaallit Nunaanni aalisakkanik misissuisarnerit Nuummut nuunneqarmata sulisorisat tamakkingajavillutik 

Danmarkimi uninngaannarput, ataaseq minillugu kisiannili sivitsorianngitsoq soraarninngorluni soraarpoq. 

Ilaasa suliniut taavaat ”Mission impossible” – suliassaq iluatsinngisaannartussaq. 

Johnny Fredericiallu Klaus Nygaardimut oqalugiarnini nangillugu ingerlaqqippoq: 

”Illit nuannaartunartumik isumassarsinartumillu nunanit tamalaanit akuerisaasumik ilisimatuussutsikkut 

misissuisarfimmik, ilisimatusartarfimmik ilami Kalaallit Nunaanni ilisimatuussutsikkut suliffeqarfimmik 

pingaaruteqarnerpaamik pitsaasumik orniginarnerpaamillu pilersitsivutit. 

Pilersitsivutit ilisimaareqqissaarlugu ilisimatusarnerup pitsaassuseqarnissaata aammalu soqutigisanut 

arlaannaannulluunniit attuumassuteqanngitsumik ingerlanneqartarnissaata pingaarutanik, 

tamannaannaanngitsorlu aammalu ilisimatusarnerup inuiaqatigiinnit avatangiiserisanit 

atorneqarsinnaasuunissaanik qulakkeerinninnissap pingaarutaanik paasinnillutit. 

Illit immikkuullarilluinnartunik piginnaaneqarlutit suliffeqarfiup kalaallit inuiaqatigiit inuussutissarsiornikkut 

tunngaviisa pingaarnerpartaat pillugit ilisimatuussutsikkut siunnersuisarnerit ataqqisaalersimasut 

pilersissimavatit – tassa pisuussutinik uumassusilinnik raajanik, aalisakkanik, imaani nunamilu 

miluumasunik timmissanillu iluaquteqartarnerat pillugit siunnersuisarnerit pivagut. 

Illit inuussutissarsiortunit naalakkersuinikkullu suliaqartunit siunnersuisarnissinnik tapersersorneqalerneq 

akuerinninnerlu pilersissimavatit, naak pisassiissutigineqarsinnaasutut siunnersuutigisartakkasi 

qaqutiguinnaq nuannaarutigineqartaraluartut. 

Tamakku tamaasa illit suliffeqarfissilu ilisimatusarnernik periutsinik nunarsuarmiunit tamanit 

akuerisaasunik tunaartaqarlusi pilersissisimavasi. Naalagaaffeqatigiit akornanni ilisimatusarnikkut 

suliffeqarfiit tamavimmik 2014-imi naliliiffigineqarneranni atuarneqarsinnaavoq Pinngortitaleriffik 

sisamaalluni ilisimatusarnikkut tunniussaqarnerpaajusartutut aammalu Issittoq tamakkerlugu 

ilisimatusarnerni ilisimatuussutsikkut saqqummiuttakkatigut issuarneqarnerpaajusartut pingajuattut 

inissisimasoq – matumani pineqarlutik pisuussutit uumassusillit, silap pissusia pillugu ilisimatusarnerit 

aammalu avatangiisit pillugit ilisimatusarnerit kiisalumi misissuisarnerit, imaappoq atortulersuutit 

sunnerneqartarnerat aammalu aatsitassarsiornertigut iluaqutiginninnerit pineqartillugit.   

Taamaaliortarpusi misissuisarnerit aammalu paasissutissanik suliareqqiisarnerit sukumiisorujussuit, 

suliassilu ingerlaavartumik uppernarsarneqarsinnaanissaannik qulakkeerinninnissigut. 

Namminersorlutik Oqartussat Naalakkersuisoqarfiinik siunnersuisarnisi iluaqutiginninnerit 

piujuartitsinermik tunngaveqartuujuarnissaannik tungaveqarput. Taamaaliortoqarsinnaavoq aatsaat 

suleriutsisi tutsuiginaateqarluinnartuuppata aammalu siunnersuisarnissinni tunaartarisartakkassi nunanit 

tamalaanit akuerineqarsimasuuppata. Taakkulumi aamma kalaallit nioqqutissaataasa MSC-mik 

meqqilersorneqarsinnaalernerinut aamma tunngaviulluinnartuupput – pisiarineqartuaannarnissaat 

tuniniarneqartuarsinnaanissallu taamaalilluni qulakkeerneqarluni.  

Taamatut immikkut nalliuttorsiuteqarnitsinnut atatillugu saqqummiussatsinni Det Grønlandske Selskabimi 

siulittaasoq ima oqaaseqarpoq: 

”Kalaallit Nunaanni aalisarnerup piujuartitsiniarnermik tunngaveqartussaaneranik ineriartortitsinermi 

Pinngortitaleriffik aaliangiisuulluinnartumik inissisimavoq. 

Naggataagullu eqqaasariaqarpara illit pisortanit aningaasaateqarfinniillu aningaasaliissutissanik 

pissarsiniarnermi pikkorilluinnartuunerit peqqutaalluni Pinngortitaleriffik alliartorsinnaasimavoq aammalu 

Naalagaaffeqatigiinnerup iluani taassumalu avataani suleqatiginninneq 

ineriartortinneqarsinnaalersissimavat. 

Illit Pinngortitaleriffiup siunnersuisarnerinit attorneqartussanik pitsaasumik suleqatiginnittarnerit 

pilersissinnaasimavatit, akuutitsinikkut aammalu aalisartunik suleqateqartarnertigut, taamaalilluni 

misilittagarilersimasaat siunnersuinernik suliaqarnerni akuutinneqalersimallutik – tamanna 

immikkooruteqarluinnartuuvoq. 

Siuninni suliassasi, tassalu pinngortitaq pillugu ilinniagartuunngornianik ilinniartitaanerit aammalu Nuummi 

ilisimatusarnerit assigiinngitsut katersuuffissaannik ilisimatuussutsikkullu misissuisarnerni umiarsuassap 

nutaap naammassineqarnissaa utaqqipput. 

 

Nersornaat inummik nersorinninniutaavoq. Kisianni ilisimatusarnerit siunnersuisarnernillu suliaqartarnerit 

nutaaliaasut inuup ataatsip kisimiilluinnarluni pilersissinnaanngilai. Taamaattumik nersorinnissut una 

ilinnuinnaanngitsoq, kisiannili ilisimatusarfeqarfissinnut tamarmut sulisuinullu pikkorissunut 

pimoorussisunullu aamma nersorinninniutaavoq. 

     

Johnny Fredericia 

Siulittaasoq 

Takuuk: Paasissutissat qupperneq tullermiittut. 

Paasissutissat: 

Det Grønlandske Selskabip Rink-saqqarmioq atortilerpaa siullerpaamillu nersornaasiisoqarluni 1960-imi. 
Nersornaatip ateqaatigaa H. J. Rink Kalaallit Nunaani ilisimatusartartutut aammalu allaffissornikkut 
aqutsinermik suliaqarsimasoq, ilaatigut tusaamaneqaatigaa Kalaallit Nunanni 1800-kkut qiteqqunneranni 
tamat oqartussaaqataanerannik eqqussiniarnermi aallarnisaaqataasimasut angutit ilaattut.  

Rink-nersornaat tunniunneqartarpoq inunnut H.J. Rinkitut Kalaallit Nunaat pillugu ilisimatusarnernut 
immikkuullarilluinnartumik tunniussaqarsimasunut imaluunniit allatut iliuuseqarnikkut kalaallinut 
inuiaqatigiinnut immikkuullarissumik pingaaruteqartumik iliuuseqarsimasumut. 

Nersornaatip saavatungaani assilineqarsimasoq Hinrich Johannes Rink (1819 – 1893) Kalaallit Nunaanni 
ujassiornikkut, nunap immallu assiliorniornikkut inuiaallu inuusaasiannik piorsarsimassusiannillu 
tunngassuteqartunik immikkooruteqarluinnartumik pingaaruteqartorujussuarmillu tunniussaqarsimavoq. 
Tamatuma saniatigut Qaqortumi 1853-imiit niuertutut, 1855-imiit Kujataata inspektøriattut, 1871-imiit 
KGH-mi pisortaanertut sulisimavoq. 

Nersornaat (65mm/sølv) qiperuisartumit Claes Lorentzenimit kalaallimillu atuakkiortumit 
eqqumiitsuliortumiillu Jens Rosing´imit suleqatigiilluinnarlutik suliaavoq. Nersornaatip tunuani kalaallit 
angallataat qajaq umiarlu aammalu Det Grønlandske Selskabip ilisarnaataa takuneqarsinnaapput. 

Rink-nersornaat Det Grønlandske Selskabip siulersuisuinit aalajangiiffigineqarluni tunniunneqartarpoq. 

Det Grønlandske Selskab Kalaallit Nunaanut inuiannullu kalaallinut ilisimasaqarnerup soqutiginninnerullu 
attanneqartuarnissaannik annertusartuarnissaannillu siunertaqarpoq. 

Attaveqarusunnermi: 

Johnny Fredericia, Det Grønlandske Selskabip siulittaasua dgls@dgls.dk imal. oqarasuaat +45 21 46 32 44 

Klaus Nygaard, Pinngortitaleriffimmi pisortaaneq, oqarasuaat +299 55 12 42  

